VÕRO KIIL JA KIRÄNDÜS

(III koolijago)

8. vai 9. klass – 35 t 

3. 1. Opmise mõtõq:

Võro keele ja kirändüse opmise mõtõq om, et koolilats:

· pidä luku ja tund huvvi aoluulidselt Võromaalt peri kiränigõ kirotuisi vasta;

· tund ja hindas kohalikku umakultuuri ja keeliidsi erinevüisi;

· tund võro keele tähtsämbiid erijuuni ja tege vahet keelerühmil;

· mõist kasuta võrokiilsiid käsiraamatit ja sõnastikkõ;

· mõist loet tekstist miilde jäänüq ja ummi mõttit võro keeli arvosaadavalt vällä üteldä;

· lugõ võro kiilt kimmä mõttõga ja mõist tuud, midä lugõ;

· kirotas arvosaadavalt võro kiräviisin võrokiilset teksti.

3. 2. Opmise siso

Keeletiidmidseq. Võro keele aoluu lühku tutvustus. Keelelidseq erijoonõq. Võromaa keelerühmi lühku tutvustus: põh’arühm (Põlva, Räpinä, Kanepi), läänerühm (Karula, Urvastõ), lõunarühm (Harglõ, Lääne-Rõugõ) ja idarühm (Ida-Rõugõ, Vahtsõliina, Setomaa). Eriq kihlkundõ tekste võrdlõmine. Kodokeele erijoonõq.

Sõnno muutmine. Nimisõnaq: käändmine. Umadussõnaq: võrdlusõastmõq, käändmine. Arvsõnaq: järgarvuq, põhiarvuq. Asõsõnaq maq, saq, timä, miiq, tiiq, nimäq ja näide käändmine. Küsümüseq ja küsüsõnnõga lausiidõ tegemine. 

Püürdsõnaq. Olevik ja minevik. Kõnnõviisiq, tegomooduq.

Sakõstõ tarvitõt määr-, kaas-, side- ja hüüdsõnaq. 

Koolilatsi kir´ätöie keeleline ülekaehtus.

Rahvaluulõ. Kohaliguq kombõq ja uskmidseq elo tähtsämbiidõ sündmuisi – sünd, paariminek, surm – kotsile. Umaq tähtpääväq aasta ringi: aig, tähtsüs, kombõq. Täämbädse ao kombõq ni mooduq. 

Regivärss ku vanõmb paigapäälne rahvalaul. Jakob Hurt ku rahvaluulõ-korjaja ja uurja. Rahvaliguq võrokiilseq ja Võromaast kõnõlõvaq lauluq. Tähtsämbäq rahvapilliq.

Paigapäälseq perimüseq. Täämbädse ao kooliperimüs. Eloluuq ja mälestüseq. Nallaq. Kõnnõkäänuq ni ütelüseq.

Kirändüs. Häste tiidäq aoluulidselt Võromaalt peri luulõtajaq (Artur Adson, Raimond Kolk, Kauksi Ülle) ja kiräniguq (Juhan Jaik, Jaan Lattik, Bernhard Kangro, Richard Roht). Lühükene ülekaehtus elo ni kirätöie kotsilõ.

Võrokiilseq jutuq ja luulõ. Juttõst katkõndiq ja luulõnäüteq vähämbält katõ vabalt valit võrokiil’se luulõtaja loomingust ja näide arotus. Üte võrokeelse luulõtusõ hää ettekandmine ja arotus.

3. 3. Opitegevüs

Kullõmine. Tõisi latsi võrokiilsidõ esinemiisi kullõmine ja ütine arotus. Kohaligõ vanõmbidõ inemiisi mälestüisi lindistämine ja lindistuisi kullõmine.

Esiqsugumaidsi lühükeisi tekste kullõmine ja kullõmisülesandidõ täütmine. 

Rahvalaulõ, muinasjuttõ kullõmine.

Kõnõlõmine. Loet vai kullõld teksti ümbre kõnõlõmine. Võro keelen kõnõlõmine (ainekava perrä) egäpääväelost ja lihtsist asjost üten tõisi latsi, kuul’meistri ja võro kiilt mõistva täüsinemisega. 
Katõkõnnõq. Rollimängoq. Arotus vai rühmätüü võro keeli varramaba kokko lepüt teema kotsile. 

Võrokiil’se rahvaluulõkava (liikmine, laul, mäng, sõnaline jago) kokko pandmine ja ettekandmine.

Lugõmine. Võrokiil’se jutukatkõ vai luulõtuse illos lugõmine. Lindi pääle lugõmine ja loet jutu arotus. Näütemängutekste lugõmine ja ette kandmine. Eri keeletekste lugõmine ja võrdlõmine. 

Läbi lukõq hindä valit kats võrokiilset juturaamatut ja luulõtuisi katõ Võromaa luulõtaja loomingust. Võro instituudi kodolehekülle egäpääväne lugõmine.

Kirotamine. Võrokiilse teksti perrä kava tegemine, kirotus. Võrokiilse lühku luulõtuse kirotamine.

Kiränd. Etteütlüs vai ümbrejutustus. Juttõ kirotamine umast pääst. 

Võrokiilside küsümüisi tegemine ja noide perrä paremba võro keele ni kirändüse tundja valimine klassin vai koolin. 

Võrokiilside ristsõnno, mängõ jt opivahenditõ tegemine. Võrokiilsidõ näütüisi ja sainalehti kokko pandmine rühmatüün. 

Muu tegevüs. Opikäügüq paigapäälside kultuuriinemiidsi elopaiku vai kohaligu perimüse perrä tiidäq kotussit pite. Kokkosaamidseq Võromaalt peri kultuuri-inemiidsiga. Võrokiilsel luulõvõistlusõl käümine. Opikäük Eesti Kirändüsmuuseumi, et saiaq tundma võrokiilsit materjaalõ; muuseumi materjaalõ näütämine tõisilõ.

Küsümüisi tegemine uma kandi kombide ja võro keele tarvitamise kotsile, küsümine läbi viimine ja vastusside ülekaemine, tulõmuisist kõnõlõmine klassi vai kooli iin. 

3. 4. Opmise tulõmusõq (püstkirän kõigilõ, kaldkirän parembile)

Koolilats´

· mõist nimetä tähtsämbiid võro keelen kirotanuq vai kirotaviid kiränikkõ ja näide raamatit;

· tund põh’aligult üte võro kiränigu eloluku ja kirotuisi;

· mõist teksti lukõn ja kirotõn inämb-vähämb kõrraligult võro kiräviisi;

· mõist nimetä võro keele põhiliidsi erijuuni ja keelerühmi;

· tund algtiidmiisi perrä võro keele vormioppust;

· mõist kullõld vai loet võrokiilset teksti jutusta;

· tõlk võrokeelset teksti kiräkeelde ja vastapite;

· tege  võro kiilt ja kultuuri tutvustavat tüüd rühman, ütistegevüsen, võistluisil; 

· mõist küsitlüskavva tetäq, võro keelen küssüq ja küsümistulõmuisi üle arota;

· mõist tõisi latsi võrokiilsit kirätöid keelelidselt ja sisu perrä hinnada 

3. 5. Opmises ja oppamises vajalik 
3. 5. 1. Opikirändüs

· T. Avarmaa, Kauksi Ülle, M. Kõiv, M. Kõivupuu, N. Reimann, A. Vissel. Võrokiilne lugõmik. 1995. 

· M. Faster. Tsiamäe luuq. 2001. (harotuisi vihk üten kassetiga)

· N. Reimann. Võromaa ja võro kiil. 2001. (lühku film aoluulidse Võrumaa piiridest, vanast kiräsõnast, võro keele paikkundlikõst erijuunist üten küsümüisiga)

· N. Reimann. Aastatsõõr. 2001. (lühku film Võrumaa tähtpäivist üten küsümüisiga)

· Võro–eesti sõnaraamat. /Koostaja S. Iva; K. Eller, M. Faster, T. Iva, K. Kama, E. Kasak, E. Kukk, S. Nigol, J. Pulk, E. Saar, N. Reimann. 2002.

3. 5. 2. Manoq lugõmises

· Mino Võromaa. Võro Instituut: 1995–2005. (latsi võrokiilseq kirätöie kogomiguq)

· M. Kõivupuu. Tsirr-virr lõokõnõ. 2001. (lõunaeesti laulõ laulik üten kassetiga) 

